
BASES REGULADORAS DO I  CONCURSO DE FOTOGRAFÍA “LUZ NA SOIDADE” DO
CONCELLO DE VIMIANZO

1.ANTECEDENTES
A Concellería de Benestar Social, Igualdade, Ensino e Mocidade do Concello de Vimianzo

convoca  a  I  edición  do  concurso  de  fotografía  “Luz  na  Soidade”,  coas  condicións  e
características recollidas nestas bases, coa finalidade de sensibilizar e visibilizar a problemática
da soidade non desexada e o illamento social a través da ollada creativa da cidadanía.

2. PARTICIPANTES 
O concurso é gratuíto e poderán acceder as persoas físicas maiores de 16 anos de idade

que o desexen.
As fotografías presentadas serán cedidas ao Concello de Vimianzo para seren utilizadas en

carteis, calendarios, exposicións, folletos, publicidade e propaganda do concello, sen dereito a
indemnización algunha por este feito.

Toda e todo participante manifesta coñecer e aceptar as bases de participación, ademais
serán  as  únicas  e  exclusivas  responsables  da  autoría,  orixinalidade  e  contidos  das  súas
fotografías, debendo, se fose necesario, contar cos permisos das persoas retratadas.

3. TEMÁTICA
As fotografías deberán abordar, de maneira artística, simbólica ou documental, a temática

da soidade non desexada e/ou a importancia das redes de apoio comunitario.

4. NÚMERO E CARACTERÍSTICAS DAS IMAXES
Cada concursante poderá presentar un máximo de 1 fotografía inédita que non pode estar

xa seleccionada ou premiada en ningún outro certame ou concurso, en cor ou branco e negro,
e coas seguintes características:

- O soporte será obrigatoriamente dixital. As fotografías deberán ter unha resolución mínima
de 3000 x 2000 píxeles, e os formatos admitidos serán JPG e PNG.

- Cada fotografía debe levar un título como nome de arquivo.
-  No caso de fotografías retocadas,  é  preciso  xuntar  os  ficheiros  orixinais  coa seguinte

denominación: título, seguido de guión baixo, seguido da palabra “orixinal” (isto é: título da foto
orixinal).  Só  se  admitirán  axustes  básicos  (cor,  temperatura,  enfoque,  brillo  e  contraste).
Quedarán excluídas as fotografías con importantes retoques ou alteracións, tanto manuais ou
dixitais.

-Non se aceptarán fotografías con textos impresos sobre a mesma ou efectos especiais do 
tipo de marcos, adornos ou montaxes.

-As imaxes deberán ser orixinais e de autoría propia. Non se admitirán copias nin fotografías
obtidas de terceiros.

-As fotografías non poderán conter mensaxes ofensivos, discriminatorios nin contrarios á 
legalidade vixente.

5. FORMA DE PRESENTACIÓN
As fotografías deberán presentarse de forma telemática 
- As imaxes enviaranse a luznasoidade@vimianzo.gal
- As fotografías deben aparecer anexadas, co seu título, como nome do arquivo.
-No  corpo  do  correo  electrónico  deberán  figurar  os  datos  do/da  participante  (nome  e

apelidos, DNI, data de nacemento, enderezo e teléfono de contacto).

6. PRAZO DE PRESENTACIÓN
O envío do materiais estará aberto ata o 30 de novembro inclusive ata as 23:59 horas desde

o día seguinte á publicación destas bases.

Ao remate do prazo de presentación establecido, publicarase na web do Concello unha lista
cos títulos de cada obra presentada.

7. CRITERIOS DE VALORACIÓN DO XURADO
O xurado poderá outorgar un máximo de 30 puntos a cada unha das fotografías, de acordo

cos seguintes criterios:
- Polo impacto visual: ata 10 puntos.
Sensación que se percibe ao observar a imaxe por primeira vez, atraendo a atención sobre

as demais ou evocando algún tipo de sentimento.
- Pola calidade técnica-artística: ata 10 puntos.
Foco, nitidez, balance de cores, iluminación, composición, exposición e presentación.
- Pola creatividade: ata 10 puntos.
Orixinalidade en canto ao tema.

8. COMPOSICIÓN DO XURADO
O xurado estará formado por profesionais da fotografía, dos medios de comunicación e dos

servizos sociais.

9. FUNCIONAMENTO DO CONCURSO
Finalizado o prazo de presentación e desde o departamento de Servizos Sociais do Concello

de  Vimianzo,  descargaranse  todas  as  fotografías  presentadas  e  comprobarase  que  os
participantes  achegaran  toda  a información  requirida  no  punto  5  (Forma de  presentación),
aceptándose só aquelas fotografías dos participantes que cumpran este deber.

Un equipo técnico composto por traballadores e traballadoras do departamento de Servizos
Sociais fará a selección das 20 fotografías finalistas, que serán subidas á páxina de Facebook
do Concello de Vimianzo un día hábil despois do peche da recepción de fotografías a concurso
e que os participantes poderán compartir entre os seus contactos a través das redes sociais. 

A partir  do momento  da publicación,  as  usuarias  e  usuarios  das  redes sociais  poderán
valorar as fotografías, teranse en conta as reaccións positivas (“gústame”, “encántame”...) nas
fotografías publicadas. O prazo de valoración abarcará dende o momento da publicación ata o
día 17 de decembro de 2025 ás 23:59h.

A cerimonia de entrega de premios terá lugar o venres 19 de decembro de 2025 ás 20:00.
Durante a mesma realizarase a entrega do premio do público e o xurado poderá realizar as
súas valoracións para decidir  o  1º,  2º  e  3º  premio.  A asistencia  a  esta  cerimonia  será de
obrigado cumprimento para todos os concursantes finalistas para poder aspirar aos premios.

10. PREMIOS
Establécense os seguintes premios:

- 1.º premio: 400 €
- 2.º premio: 200 €
- 3.º premio: 100 €
-Premio do público: 400€ (en caso de empate, o premio repartirase entre as persoas

gañadoras).

 Os premios concedidos non poderán ser, en ningún caso, trocados polo seu 
valor en metálico nin transmitidos a terceiros alleos ao certame.

 O xurado, cuxo fallo será inapelable, resérvase o dereito de declarar deserto 
calquera dos premios establecidos se considera que as obras presentadas non
reúnen a calidade mínima exixida nas presentes bases.

 A asistencia persoal das persoas premiadas ou de un/unha representante 
autorizado/a á cerimonia oficial de entrega dos premios é requisito 
indispensable para a súa percepción. No suposto de ausencia, o premio 
recaerá sobre a persoa participante que obteña a seguinte maior puntuación, 
segundo a decisión do xurado.

 A dotación económica dos premios deberá ser consumida, exclusivamente, en 
establecementos do comercio local do Concello de Vimianzo, conforme ás 
instrucións que sexan facilitadas pola organización.

 A fotografía premiada polo público non poderá aspirar aos premios do xurado.

11. INTERPRETACIÓN
O Concello de Vimianzo resérvase a facultade decisoria no caso de controversia á hora de

interpretar estas bases.

12. PUBLICACIÓN
As presentes bases publicaranse na páxina web do Concello de Vimianzo, e difundiranse a

través das redes sociais do propio concello e medios de comunicación.

13. INFORMACIÓN ADICIONAL
Ningún  concursante  poderá  ser  premiado  por  máis  dunha  fotografía  que  presente  ao

concurso.
Establécese o seguinte medio para a obtención de calquera información adicional:
- Teléfono 604 034 557

14. ACEPTACIÓN DAS BASES

A participación no concurso implica a aceptación plena destas bases. Calquera circunstancia
non prevista nas mesmas será resolta pola organización.

